
“Bu kino ki var...” 
Azərbaycanın da dəyərli filmləri az deyil

1895-ci ilin bu günü idi. Lui və Oqyust Lümyerlər Parisdə balaca bir kafedə ilk dəfə 
özlərinin çəkdikləri qısametrajlı filmlərin pullu nümayişini təşkil etmişdilər. Qardaşlar 
camaatı ora əyləncə xatirinə yığmışdılar və ağıllarına da gəlmirdi ki, bununla dünyada 
kinonun tarixini yazırlar. Amma elə oldu və bəşəriyyətin kino sevgisi  “xroniki” hal aldı. 

O zaman kino hələ danışa bilməyən 
“uşaq” idi və mənzərələrə, müşahidələrə, 
jestikulyasiyaya üstünlük verirdi, sonra-
dan dil açdı. İndi dünyanı kinosuz, video-
suz təsəvvür etmək mümkün deyil.  

Fransada keçirilmiş ilk kinoseansdan 
cəmi 2 il yarım sonra – 1898-ci il avqustun 
2-də Bakıda elmi-foto dərnəyinin katibi, 
fotoqraf Aleksandr Mişon özünün lentə 
aldığı “Bibiheybətdə neft fontanı yanğı-
nı”, “Əlahəzrət Buxara əmirinin yolasalma 
mərasimi”, “Qafqaz rəqsi” xronikal sənədli 
və “İlişdin” adlı bədii süjetlərini nümayiş 
etdirib. 

Kinoşünas Aydın Kazımzadənin bildir-
diyinə görə, ötən əsrin əvvəllərində “Pate”, 
“Pirone”, “Filma” kimi xarici kino şirkətləri 
Bakıda filiallarını açaraq film istehsalı ilə 
məşğul olublar. 1916-cı ildə yazıçı İbra-
him bəy Musabəyovun eyniadlı povesti 
əsasında “Neft və milyonlar səltənətində”, 

1917-ci ildə isə zeyir Hacıbəylinin ope-
rettası əsasında “Arşın mal alan” qısamet-
rajlı bədii filmləri çəkilib. Ulu öndər Heydər 
Əliyevin 2000-ci il 18 dekabr tarixli sərən-
camı ilə 2 avqust Azərbaycanda kinonun 
yaranma günü kimi rəsmiləşib. Bu il milli 
kinomuzun 125, “Azərbaycanfilm” kinos-
tudiyasının isə 100 yaşı qeyd edilir. 

İndiyədək “Azərbaycanfilm”də müxtəlif 
növ və janrda 2 mindən çox film istehsal 
olunub. mummilli lider daim xalqımızın 
canlı salnaməsi hesab etdiyi kinonun in-
kişafına diqqət göstərib. Prezident İlham 
Əliyev kino incəsənətinə əməli qayğısı ilə 
onun ölkə hüdudlarını aşmasına münbit 
şərait yaradıb. 

Böyük tərəqqi yolu keçən “Azərbay-
canfilm”in istehsalı olan “Arşın mal alan”, 
“Şərikli çörək”, “Ad günü”, “Sevinc bux-
tası”, “İstintaq”, “Yaramaz” və başqaları 
Dövlət mükafatlarına, bir çox filmlər, o 

cümlədən “Ögey ana”, “Uzaq sahillərdə”, 
“Arşın mal alan”, “Bizim Cəbiş müəllim”, 
“Axırıncı aşırım”, “Nəsimi”, “Özgə vaxt”, 
“Sarı gəlin”, “Ovsunçu”, “Buta”, “Çölçü”, 
“Nabat”, “Axınla aşağı” və digərləri bey-
nəlxalq kinofestivalların mükafatlarına la-
yiq görülüb.

Sona yetməkdə olan 2023-cü ilin 
aprel ayında Mədəniyyət Nazirliyi və  
Heydər Əliyev Mərkəzinin birgə təşkilat-
çılığı ilə ölkəmizdə ilk dəfə “Azərbaycan 
Kinosu – 125. eallıq, çağırışlar və hə-
dəflər” mövzusunda Kino Forumu keçi-
rilib. Milli kinomuzun keçdiyi inkişaf yolu 
hərtərəfli sərf-nəzər edilib, reallıq, çağırış 
və hədəflərdən danışılıb. Azərbaycan ki-
nemotoqrafiyası təcrübəsinin beynəlxalq 
müstəvidə tanınması, həm də bu sahədə 
yeni bir iqtisadi fəallığın və stimullaşdır-
manın təmin edilməsi baxımından Foru-
mun çox böyük əhəmiyyət daşıyacağına 
ümid ifadə olunub. Qeyd edək ki, sözüge-
dən böyük kinoşünaslıq tədbirində aparı-
lan müzakirələr əsasında toplanan təklif-
lər “Azərbaycan mədəniyyəti 2020–2040 
dövlət strategiyası” ilə bağlı tərtib edilən 
tədbirlər planında nəzərə alınacaq. 

Nəhayət, xatırladaq ki, son 10 ildə 
ölkəmizdə dövlət büdcəsindən ayrılmış 
vəsait hesabına 50-dək tammetrajlı və bir 
o qədər də qısametrajlı bədii, 200-dən ar-
tıq sənədli, təxminən, bunun 10 faizi qədər 
də cizgi filmi çəkilib. Sənətçilərimiz  dün-
yanın müxtəlif ölkələrində keçirilən bey-
nəlxalq film festivallarına indi daha böyük 
həvəslə qatılır və mükafatlar qazanırlar. 

Milli kinomuzun dünyaya inteqrasi-
yası, vaxtaşırı Bakının Kann, Venesiya, 
Berlin festivallarında, “OSKA ”da uğur 
qazanmış filmlərin nümayiş məkanına 
çevrilməsi də təcrübə baxımından nikbin 
notlar yaradır. Eyni zamanda, Xalq artisti, 
rejissor Oktay Mirqasımın da vurğuladığı 
kimi, kino sahəsində universal və əbədi 
dəyərlərin qorunmasının vacibliyini önə 
çəkmək lazımdır. Kinoteatrlarda nümayiş 
olunan filmlərin milli xüsusiyyətlərə uy-
ğunluğu artırılmalıdır.

Ağsaqqalla söhbət
Əməkdar jurnalist İlyas Adıgözəllinin xatirələr aləmi

Əvvəla, İlyas müəllim, həqiqətən, xoşbəxt müdir imiş. Çünki “onun əlinin altında” 
çalışmış jurnalistlərin hamısı, təbii ki, bu gün yaşayanlar, daim onu axtarır,  görmək, 
salam vermək, haqqında nə isə yazmaq,  danışmaq istəyirlər. Bu müdrik insan həm 
Dövlət Radiosunun Xəbərlər baş Redaksiyasının Baş redaktoru (orada çox vəzifələrdə 
çalışıb) vəzifəsində çalışdığı  illərdə, həm də “Araz” radiosunun rəhbəri olduğu dövrdə 
həmişə, hamının sevimli dostu, mehriban həmkarı olub. Mən onunla birlikdə işlədiyimiz 
altı ilə yaxın müddətdə kimisə incitdiyini görməmişdim. Doğrudur, efir üçün hazırlanan 
materiallara qarşı olduqca tələbkar idi. Ancaq səhvlərimizi elə deyirdi ki, guya, heç nə 
olmayıb. 

İkinci, onun haqqında yazanda və ya 
danışanda “Bismillah!”dan sonra dərhal 
haşiyə çıxmamaq olmur. Necə ki, mən indi 
eləyəm. Bir dəfə yazmışdım ki, uşaqlıq il-
lərində ən çox sevdiyim təbiət hadisəsi 
“Peyğəmbər qurşağı”nın görünməsi və 
yox olması idi. Biz o vaxtlar göyqurşağını 
elə adlandırırdıq. Hər dəfə yağışdan sonra 
səmanın buludsuz tərəfindəki həmin mö-
cüzənin yox olmasına edirdim. O rənglər 
tamamilə əriyib gedənə qədər dayanıb 
daha nələrinsə baş verəcəyini gözləyir-
dim... Amma heç nə baş vermirdi. Yeddi  
yaşımda da elə idim, yetmiş  yaşımda da 
eləyəm. Həmişə rənglərin yaratdığı əs-
rarəngizlikdən, möcüzəyə bənzər anlardan 
nə isə gözləyirəm... və heç nə baş vermir. 
İndi – “Xalq TV”nin studiyasında da həmin 
göyqurşağını gördüm. Xatirələrdən ibarət, 
möhtəşəm bir göyqurşağı idi. Ancaq bu 
“göyqurşağını” küləklər yox, Fikrət Adı-
gözəlli gəlib apardı. 

... Həmişəki kimi, yenə də baş verən 
ancaq ruhun təzələnməsindən və yad-
daşın çözülmək bilməyən düyünlərinin 
növbəti dəfə dartılıb bərkiməsindən ibarət 
oldu. Fərq ondadır ki, indi göyqurşağına 
baxıb donuq, dinməz qalmıram. İndi xa-
tirələr mənim üçün “Peyğəmbər qurşa-
ğı” olur. Özü də daha çalarlı, daha gec-
tükənən. 

çüncü, mətbuatdakı ilk himayədar-
larımdan olan Nahid Hacızadənin “Yada 
düşdü” kitabını oxuyanda da elə olmuş-
dum,  Dilarə Vəkilova ilə Əlövsət Bəşirli-
nin birgə ərsəyə gətirdikləri “Bizim dünya” 
kitabının çoxrəngli, çoxsəsli və çoxmərtə-
bəli təəssüratlarının əsrarəngiz sehrinə 
düşəndə də. Elə İlyas Adıgözəllinin  Bor-
çalının Sadaxlı kəndindən başlayaraq, 
bugünkü ünvana – Bülbül prospekti 30-a 
gələnədək keçdiyi yolların cüzi bir his-
səsinə məhz onun öz söhbəti vasitəsilə 
şahidlik edəndə də eyni əhvalı yaşadım. 
Səssiz və hərəkətsiz, eynilə göy qurşağı-
na baxdığım kimi. Gözümün önünə nələ-
rin gəldiyini yaza bilirəmmi ki... Mümkün 
deyil. Özü də canlı təmasla, daha çox xa-
tirələrin çözülməsi və yaşın xeyli artması-
na görə daha kövrək hisslərlə.

Etiraf edim ki, mətbuata gəlişində, 
yolda və ümumən bu sahədəki qırx ilə 

yaxın fəaliyyətimdə himayədarlarım çox 
olub. “Qalibiyyət” (indiki adı  “Qəbələ”dir) 
qəzetinin redaktoru amazan İsmayılov, 
orada çalışan şair Tacəddin Şahdağlı, 
sonralar Nahid Hacızadə, Ələkbər Abba-
sov, Dilarə Vəkilova, Məmməd İsmayıl, 
Babək Hüseynoğlu, Mailə Muradxanlı,  
İlyas Adıgözəlov, Hidayət Səfərli, Şamil 
Məcidov, Mövlud Süleymanlı, Heydər 

eynaloğlu, ərxanım Əhmədli... Mahal 
İsmayıloğlu, Məmməd Nazimoğlu kimi 
səs-söz sahiblərinin qayğısını görməyim 
də  həyatımda özünəməxsus izlər qoyub, 
dəyərli xatirələrə çevrilib. Ancaq insaf na-
minə deməliyəm ki, İlyas müəllimin adı bu 
siyahıda xüsusi şriftlərlə yazılanlardandır. 

Dördüncü, ustad studiyamızda Bor-
çalıdan Bakıya gəldiyi illərdə dolanacaq 
baxımından çətinliklərlə üzləşməsindən, 
müxtəlif qəzetlərə yazı göndərib qonorar 
almasından, hələ tələbəlik illərində indi 
qonağı olduğu redaksiyaya on dəfələr-
lə gəlməsindən, burada onun yazıları-
na diqqətlə yanaşılmasından, görkəmli 
müəllimi Şirməmməd Hüseynovun onun 
da oxuduğu qrupa “Super qrup” adı ver-
məsindən ( həmin qrupun məzunlarından 
Ələkbər Abbasovun, Dilarə Vəkilovanın, 
Namiq Abbasovun, Yusif Kərimovun və 
başqa ondan çox tanınmış qələm sahiblə-
rinin adını çəkdi), tələbəlik illərindən sonra 
“Abşeron” qəzetində çalışmasından, son-
ra yolunun dövlət radiosuna düşməsin-
dən, oğlu – mətbuatımızda bir ailədə iki 
Əməkdar jurnalistin olması nümunəsini 
yaratmış Fikrət Adıgözəllinin püxtələşmə-
si üçün göstərdiyi prinsipiallıqdan... çox 
məsələlərdən danışdı.

Məni məmnun edən əsas fakt isə İl-
yas müəllimin həm tələbəlik illərindəki 
dost-yoldaşları, həm də sonrakı yarım- 
əsrlik fəaliyyət dövründəki həmkarları 
haqqında danışarkən nümayiş etdirdiyi 
səmimiyyət və sədaqət oldu. İlk dəfə idi ki, 
hansısa həmsöhbətim hamıdan razı oldu-
ğunu dilə gətirirdi. 

Beşinci, xatırlatdım ki, mən 1995-ci ildə 

Füzuli rayonundan olan bir məcburi köç-
künü öz verilişimə dəvət etmişdim. Çadır 
şəhərciyində yaşayan həmin soydaşımız 
verilişin yazılması zamanı “mənim” din-
ləyicilərimi inandırmaq istəyirdi ki, Azər-
baycan dövləti o torpaqları ermənilərdən 
ala bilməyəcək. O zaman İlyas müəllim 
demişdi: “A kişi, bu dövlətin rəhbərliyinə 
Heydər Əliyev gəlibsə, sən öz torpaqları-
nın işğaldan azad edilməsini görəcəksən. 
Allah o günü mənə də göstərsin!”

“Xalq TV”nin studiyasında İlyas Adı- 
ğzəlliyə  həmin faktı da xatırlatdım. Bu sə-
tirləri məhz həmsöhbətimin həmin mövzu 
ətrafında danışdığı fikirlərdən bəziləri ilə 
tamamlayıram: “Bəli, torpaqlarımızın iş-
ğaldan azad ediləcəyinə inanmayanlar az 
deyildi. Ancaq inananlar daha çox idi. Mən 
ona görə inanırdım ki, Heydər Əliyevin si-
yasi uzaqgörənliyinə bələd idim. Ulu öndə-
rin özü torpaqlarımızı azad edə bilmədisə 
də, onun siyasəti, strategiyası, məktə-
bi,  ən başlıcası, siyasi varisi olan cənab 
İlham Əliyev xalqımıza və dövlətimizə 
möhtəşəm uğurlar qazandırdı, düşmənə 
diz çökdürdü, yurdlarımızı işğaldan azad 
etdi. Ona görə də həm ölkəmizdəki, həm 
də beynəlxalq aləmdəki soydaşlarımızın 
hamısı “Heydər Əliyev ili”ni mütəşəkkillik-
lə qeyd etdilər. Mən fəxr edirəm ki, oğlum 
Fikrət Adıgözəlli bu il idman jurnalisti kimi 
Ulu öndərin idman siyasətinə  həsr edil-
miş bir neçə mükəmməl veriliş ərsəyə gə-
tirmişdir”.

Havayı reklam lövhələri – 
dayanacaqlar?!

Paytaxt Bakıda, eləcə də Gəncə, Sumqayıt, Mingəçevir və digər şəhərlərdə 
əlaqədar qurumlar geniş abadlıq işləri aparırlar. Sakinlər də bu işlərə öz 
töhfələrini verməli, ən azı, səliqə-sahmanı qorumalı, şəhərlərin estetik görkə-
minə xələl yetirməməlidirlər.
Təəssüf ki, bəzən bunun əksi ilə rast-

laşırıq. Məsələn, avtobus dayanacaqla-
rında “Kirayə ev”, “İşçi axtarılır”, “Dayə 
lazımdır”, “Torpaq satılır” və digər belə  
elanlara tez-tez rast gəlinir. Məsələ bu-
rasındadır ki, dayanacaqlarda reklam 
və elanları yapışdırmaq üçün müəyyən 
hissələr ayrılıb və bunun üçün ödəniş et-
mək tələb olunur. Amma bundan yayınan 
şəxslər necə gəldi, elan çap edərək, bəsit 
şəkildə dayanacaq şüşələrinə vururlar. 
Ala-bula elanlar solur, cırılır, üst-üstə ya-
pışdırılır, görüntüyə maneə törədir. Onsuz 
da xırda ticarət köşklərinin bərbad hala 
saldığı dayanacaqlar bir az da pinti mə-
kana çevrilir. Hələ biz belə mənzərələrin 
qonaqlarda necə xoşagəlməz təəssürat 
yaratdığını demirik. 

Xatırladaq ki, “ eklam haqqında Azər-
baycan espublikası Qanunu”nda açıq 
məkanda reklamla bağlı tələblərin pozul-
masına görə fiziki şəxslər üçün 300–500 
manat, vəzifəli şəxslər üçün 1500–2min 
500 manat, hüquqi şəxslər üçünsə 5min–
10 min manat cərimə nəzərdə tutulub. 

Hər kəs bilməyə borcludur ki, reklam 
istehlakçısının diqqətini bu cür eybəcər   
üsullarla cəlb etmək tamamilə yolveril-
məzdir. Qanunun icrasına nəzarət etməli 
olan qurumlar da vəzifə borclarına daha 
məsuliyyətli yanaşmalı, dayanacaqların 
havayı reklam lövhələrinə cevrilməsinə 
göz yummamalıdırlar. 

Parlaq ömrün hekayələri

Mil-Muğan Regional Mədəniyyət İdarəsinin dəstəyi, Sabirabad Rayon 
Mərkəzləşdirilimiş Kitabxana Sisteminin təşkilatçılığı ilə Əməkdar mədəniyyət 
işçisi, F.Köçərli adına Respublika Uşaq Kitabxanasının elmi işlər üzrə direktor 
müavini Zahirə Cabirin Ümummilli lider Heydər Əliyevin 100 illik yubileyinə 
həsr etdiyi “Böyük azərbaycanlı” adlı hekayələr kitabının təqdimat mərasimi 
keçirilib.

Mərasimdə Mil-Muğan egional Mə-
dəniyyət İdarəsinin rəisi Faiq Xudanlı, 
Sabirabad ayon İcra Hakimiyyəti baş-
çısının 1-ci müavini Həsən Həsənov, 
mədəniyyət işçiləri və məktəblilər iştirak 
ediblər. Çıxış edənlər kitabın ideya-bədii 
məziyyətlərindən söz açıblar. Bildirilib ki, 
Ulu öndərin parlaq ömrü və fəaliyyəti ilə 
bağlı hekayələr milli liderin parlaq obrazı-
nı kiçikyaşlı oxuculara anlatmaqda dəyərli 

mənbədir. Mərasimdə məktəblilər ölməz 
rəhbərə həsr olunmuş müxtəlif şeirlər 
səsləndiriblər.

Sonda müəllif kitab üzərində yaradıcı-
lıq işindən danışıb, yeni nəşrin nüsxələ-
rini  “Hophopnamə” Kitab Mərkəzinə və 
Sabirabad ayon Mərkəzi Kitabxanasına 
təqdim edib.

Ulu öndər və milli həmrəylik 
ideyasının təntənəsi

Gürcüstanın Marneuli şəhərində “Heydər Əliyev İli”nin yekunlarına və 
Dünya Azərbaycanlılarının Həmrəyliyi Gününə həsr olunmuş “Heydər Əliyev və 
Azərbaycan–Gürcüstan mədəni əlaqələri” adlı mərasim keçirilib.

“Türk Ağsaqqallar İctimai Birliyi” 
(TAİB) və Marneulidəki “Çay evi” Təhsil 
və İnkişaf Mərkəzinin birgə təşkilatçılığı, 
Azərbaycanın Gürcüstandakı səfirliyi-
nin dəstəyi ilə reallaşan tədbirdən öncə 
şəhərdəki Mədəniyyət Mərkəzində Ulu 
öndərin həyat və fəaliyyətini əks etdirən 
elektron fotosərgiyə baxış olub.    

Azərbaycanın Gürcüstandakı səfirliyi-
nin müşaviri Eldar Bayramov çıxış edərək 
Heydər Əliyevin həyat və fəaliyyəti barə-
də geniş məlumat verib. Vurğulayıb ki, 
müasir Azərbaycan və Gürcüstan dost-
luğu və qardaşlığı da məhz mummilli 
liderin adı ilə bağlıdır. “Təhsil və İnkişaf 
Mərkəzi”nin direktoru Emin Əhmədov 
soydaşlarımızı qarşıdan gələn Yeni İl və 
Dünya Azərbaycanlılarının Həmrəyliyi 
Günü münasibətilə təbrik edib.

Qonaqlar – “Türk Ağsaqqallar İcti-
mai Birliyi nin sədri, akademik Südeyf 
İmamverdiyev, Əməkdar jurnalisti Telli 
Pənahqızı, tarixçi alim, akademik Sabir 
Tağıyev Azərbaycan dövlətinin inkişafın-
da və dünya ölkələri sırasında layiqli yer 
tutmasında mummilli liderin   xüsusi xid-
mətləri barədə danışıblar. Tədbir çərçivə-
sində gürcü tarixçi alim, politoloq Quram 
Marxuliyaya Turan Elmlər Akademiyası-
nın akademiki fəxri adı təqdim olunub. 
Gürcüstan Mədəniyyət Akademiyası İc-
raiyyə Şurasının sədri, Gürcüstan Sosial 
Elmlər Akademiyasının akademiki Şota 
Maqlakelidze Ulu öndərlə bağlı xatirələ-
rini bölüşüb.  

Tədbir bədii hissə ilə davam edib.

Nizami OV 
ürcüstan, arneuli  

